
>>  Ek wil asb inteken op Verskil              

  >>  Kanselleer asb my intekening op Verskil
hier
*  Kliek  en besoek die Noordelike sinode se webwerf [www.ngk-ntvl.com].

*  Facebook:  Het jy al by die Facebook groep NG Kerk Predikante Noordelike Sinode aangesluit?  Nog nie?  Volg dan die link om daar uit te kom.

*  SDGO: Erediens-blog - as jy wil saam gesels en nadink oor eredienste is jy welkom om dit by SDGO se Erediens-blog te doen:  noorderediens.wordpress.com
*  Diensraad Getuienis Webwerf:  Besoek die webwerf en lees van die interessante projekte wat in ons sinodale streek en elders aangebied word : www.getuienis.com
 
5 November 2009




Let asseblief daarop dat die sinodale kantoor se faksnommer verander het!  >>  Die nuwe faksnommers is : 0865 651 776  of  0865 652 913. 


Kerkorde 2008
 

Die Noordelike Sinode Kerkorde en Bepalings 2008 is van die drukkers ontvang en gereed vir versending.  Een(1) ekspemplaar per gemeente word tans (saam met ‘n faktuur) aan elke gemeentekantoor gestuur.  Die koste is R50.00.  Kontak gerus vir Hermien indien julle bykomende eksemplare wil bestel.  
Fakulteit Teologie, Universiteit van Pretoria 
 

Alle lidmate en predikante word hartlik uitgenooi na die Legitimasiegeleentheid.  Dit vind plaas op Donderdag 12 November om 19:00 in die kerkgebou van Pretoria-Oos (regoor Loftus).  Daar is vanjaar 26 finalejaar studente.  Die erediens word gelei deur prof Jurie le Roux wat aan die einde van die jaar emeriteer.  Na die tyd is daar ‘n geselligheid waarheen almal uitgenooi word.
Navrae:  (012) 420 2892
 
Teo-nuus
 

In hierdie uitgawe skryf Gerda de Villiers verder oor die Kabbala en Jurie le Roux sit sy reeks oor die geskiedenis van die eksegese voort. Hy fokus op Afrika se kruispad-teologie, die verleentheid met armes en die hantering van slimmes, geleerdes en rykes. 

Prof Hennie Pieterse en sy vrou was onlangs in ‘n rooftog betrokke en hy skryf oor hierdie ervaring. Prof Willie van der Merwe het onlangs sy intreerede aan die Vrije Universiteit (Amsterdam) gelewer, en hy bespreek die verhouding tussen geloof en rede. 

Verder is daar ‘n meditasie van Alphonso Groenewald oor Psalm 88 met die tema ‘Ek roep God om hulp’. 

Ten slotte is daar twee mededelings oor artikels wat nuut in HTS en 

 HYPERLINK "javascript:void(0);/*1257352529875*/" \o "javascript:void(0);/*1257352529875*/" VE gepubliseer is.
 

Koffie-geprek oor studentebediening
>>  As jy deel wil wees van 'n oop gesprek met leraars uit ander NG gemeentes wat ook spesiaal aandag skenk aan die studente in hul geledere, word jy uitgenooi om Dinsdag-oggend 17 November 09:00 tot 12:00 saam te kom kuier by die Hub.  Die Hub is op die kerkperseel, langs Universiteitsoord se kerkgebou op die hoek van Duxbury Weg en Harold Straat. 
>>  Laat weet asseblief vir Alida/Petra by 012-362 0663/4 of kantoor@universiteitsoord.co.za as jy wil bywoon.
 

Vrouebelange-nuus

Predikantsvroue-bederfdag: 20 Februarie 2010 - Die Vrouebelange van Noordelike Sinode belan 'n wonderlike bederfdag vir Saterdag 20 Februarie 2010.  Uitnodigings sal binnekort uitgestuur word.  Teken solank hierdie datum aan!
*************************************************************
Wêreldbiddag vir vroue : 5 Maart 2010 - Die 80ste herdenking van die Wêreldbiddag vir Vroue in Suid-Afrika vind plaas op 5 Maart 2010.  Die program is opgestel deur die vroue van Kameroen in Sentraal-Afrika, met die tema “Alles wat asem het, loof, loof die Heer!”  
*  Die webblad van die Wêreldbiddag vir Vroue kan besoek word deur hier te klik
*  Programme kan bestel word deur hier te klik  [Met dank oorgeneem uit Noord-Kaap-eNuus]
*************************************************************
Vrouedag : 9 Augustus 2010 - gemeentes/ringe bied self geleentheid aan
*************************************************************
Lentebyeenkoms : 11 September 2010 
 

Kampe, Kursusse, Konferensies, Retreats, Werkwinkels, ens 
*  Op 19 November word 'n praktiese werkswinkel in die gebruik van Web 2.0 tegnologie vir alle predikante en jeugwerkers aangebied by NG Kameeldrif. 
* Dit word deur Cobus van Wyngaard namens die SDGO (Sinodale Diensraad vir Gemeenteontwikkeling) se taakspan vir Jeugbediening aangebied op so 'n vlak dat selfs twitter-en-blogongeletterdes met gemak aan die werkswinkel sal kan deelneem en twitters en blogs na die tyd prakties in ‘n gemeente sal kan gebruik.
*  As jy wonder of jy die werkwinkel moet bywoon, kyk hierdie kort videoclip.
*************************************************************
Eerstejaarskampe - 
1)  Die matrieks se eindeksamens is op hande! As alles goed verloop beteken dit ook dat baie van hulle volgende jaar universiteitstudente gaan wees.  As enige voornemende eerstejaarstudent by Tukkies gaan inskryf wil NG Universiteitsoord hom/haar uitnooi om op een van die gemeente se  onvergeetlike eerstejaarskampe te gaan.  Tydens die kampe word eerstejaars emosioneel, geestelik en prakties voorberei vir hierdie uitdagende tyd van hul lewe.  Die kampe vind van 11 - 15 Januarie 2010 plaas.  
>>  Vir meer inligting besoek gerus hulle nuwe webwerf by www.universiteitsoord.co.za,  of skakel die kerkkantoor by tel (012)362 0663.  
>>  Terloops, benewens die bestaande Afrikaanse 3 koshuis- en 1 dagstudente kamp beplan hulle ook 'n eerste Engelse kamp vir belangstellendes."

>>  Vir verdere navrae kontak ds Alan Childs by sel 0728431555 of alanchilds1@gmail.com
 

2)  NG Stellenbosch Moedergemeente/Kruiskerk hou weer hulle jaarlikse Eerstejaarskamp vir voornemende studente aan die Universiteit van Stellenbosch. Die kamp vind plaas van 10-13 Januarie 2010. Kontak gerus vir Hanneke Janse van Vuren (kamp organiseerder) by 083 679 3405 of kamp@moederkerk.co.za of vir Venita de Kock (sekretaresse) by die kerkkantoor: 021 887 5020. Besoek ook gerus ons gemeente se webblad by www.moederkerk.co.za waar daar elektroniese inskrywingsvorms beskikbaar is.
*************************************************************
Werkswinkel:  Die Bybel en sy boodskap: aangebied deur die Sentrum vir Kontekstuele bediening, Fakulteit Teologie (UP)
*  Wie mag inskryf? Enige leraar, bedieningsleier of vrywilliger, insluitend diegene wat nie 'n graad of diploma het nie of gematrikuleer het nie. 
*  Struktuur van die werkswinkel: Die werkswinkel oor twee en ŉ halwe dag aangebied. 

23 – 25 Feb 2010 te Pretoria - 
Module Een (R750)
20 – 22 Apr 2010 te Pretoria -
Module Twee (R750)
24 – 26 Aug 2010 te Pretoria - 
Module Drie (R750)
26 – 28 Okt 2010 te Pretoria - 
Module Vier (R750)
(Die prys sluit nie die leiersgids en werkboek vir lidmate in nie: ±R120 totaal)

*  Vir meer inligting besoek www.ccm.up.ac.za en vir verder navraag kontak die Sentrum: suki.vanjaarsveld@up.ac.za of skakel 012 4204951/2.

*************************************************************
Survivourkamp - Neem kennis dat die 2010 Survivourkamp beplan word vir 14-18 Junie 2010 by Badseloop (naby Naboomspruit) 
Teikengroep: Graad 8 en 9
Kontakpersoon:  Ds Wynand van Beek 083 265 1118
Meer inligting volg vroeg volgende jaar!  Maak nou reeds bekend!

Kollega- en gemeente-nuus  
 

André van Niekerk (Waterkloof) se vader is oorlede en NIE sy moeder soos verlede week berig nie.
*************************************************************
Nylstroom-Oos beskik oor 'n Jeugwerkerspos wat dringend gevul moet word (vanaf 1 Januarie 2010) .  Lees die aangehegte advertensie vir volledige inligting.  Kontak:  Ds. Danie Ueckermann 082-579-6649 vir meer inligting

*************************************************************
Valhalla - benodig 'n aflos-predikant gedurende 13 Desember tot 10 Januarie, Kersdag uitgesluit.  
*  Kontak asseblief dringend vir Marlene 012-651 3285 of vir ds Lizl-Louise Schoeman by 083 283 8440.  
*  Emeritii leraars baie welkom!
*************************************************************
Wierdapark-Suid:  Gideon Roets se vader is tans ernstig siek.
 

Ander nuus
Die Verenigende Christen-Studentevereniging (Hoofkantoor: Stellenbosch) beskik oor 'n vakature vir 'n Nasionale organiseerder: Studentebediening.
Stuur u aansoekbrief met 'n CV voor 7 November 2009 aan: Die Adjunk-Uitvoerende Hoof: VCSV, Posbus 25, STELLENBOSCH 7599 of e-pos: dawn@vcsv.co.za.  Navrae: (021) 887 0212
*************************************************************
Murrays van Morgenster beroof - Henry en Susan Murray, is pas voor hulle vertrek terug na Morgenster in Zimbabwe in Pretoria van duisende rande beroof.  Nie net dit nie, maar sy aktetas met al sy dokumentasie is daarmee weg.  Dat 'n mens diep dankbaar is vir die feit dat hy niks oorgekom het nie, doen niks afbreuk aan die feit dat hierdie soort gebeure in ons land uitermate verontrustend is nie – en dat die persoonlike trauma en ongerief vir die slagoffers mens met groot ontsteltenis en verontwaardiging vervul nie. Jammer julle!  Ons vertrou dat hulp van oral sal instroom…  Kontak vir Kobie by die KGA-kantoor by 021 957 7188 of kvjaarsveld@kaapkerk.co.za 
>>  In reaksie hierop het Annalise Wiid, bekende woordkunstenaar, haar dienste gratis aangebied om op te tree “ten bate” van Henry en Susan se noodleniging. Sy is binnekort in Gauteng vir optredes en het nog Sondag 8 November, sowel as Sondag 15 November, beskikbaar om moontlik tydens eredienste op te tree.  'n Mens besef dat dit baie kort kennisgewing is, daarom sou sy nie noodwendig iemand anders se uitgewerkte preekbeurt/liturgie wou versteur nie – sy kan aanvullend by wat reeds tydens ’n erediens aangebied word, die klem laat val op dit wat tans in Zimbabwe gebeur, iets vertel van Henry en Susan se terugslag en dan aan gemeentelede die geleentheid bied om betrokke te raak by hulpverlening. Annalise is egter meer as bereid om die hele erediens te hanteer, sou dit iewers op ’n gemeente se program inpas.  Annalise se kontakbesonderhede: anniessong@absamail.co.za of selnommer 082 456 3396.
 

Ten slotte
Vandag geen storie nie.  Net ‘n prentjie.  
Een prentjie is immers meer werd as ‘n duisend woorde[image: image3.jpg]

  ______________________________________________________________________
BYLAES
 JEUGWERKERSPOS
NG KERK NYLSTROOM-OOS

Kort profiel van die dorp: 

Nylstroom / Modimolle is in die skilderagtige Waterberge, ( 100 km noord van Pretoria geleë en maklik bereikbaar via die Kranskop tolhek op die N1 (27km noord van Bela-Bela / Warmbad).  Dit is móét-bestemming vir elke Bosveldliefhebber.  Pragtige natuurskoon en egte bosveld gasvryheid.  Talle topklas vakansieoorde binne (n 50km radius van die dorp.

Kort profiel van die Gemeente:
1177 belydende lidmate en 494 dooplidmate (waarvan 'n baie groot getal kinders van die Abraham Kriel Kinderhuis is.  Die gemeente is vernuwend m.b.t. sang, omgeegroepe, ens. met 'n sterk fokus op hulpverlening en getuienisbediening. Die gemeente word tans deur twee leraars bedien wat onderskeidelik 43 en 50 jaar oud is (maar steeds baie jonk van gees).

Unieke uitdagings wat gemeente bied: 

(A)   Die jeugbediening stel unieke eise aangesien die "dorpskinders" ander issues het as kinderhuiskinders (lg. het dikwels 'n traumatiese agtergrond). Dis in baie gevalle moeiliker om dissipline onder die kinderhuiskinders te handhaaf.  

(B)   Die kandidaat sal betrokke wees in (n venootskapsbediening tussen NG Nylstroom-Oos (hoofvennoot), Abraham Kriel Kinderhuis en NG Waterberg (baie min jongmense).  Die oorvleueling van werk (want die kinders vorm deel van Nylstroom-Oos gemeente) sou dalk beteken dat die kandidaat 'n sterker pastorale rol by die AKKH vervul.

Vergoeding:
(
R6000.00 pm 

(
Gratis huisvesting (2-slaapkamer woonstel by AKKH) - water en ligte ingesluit

(
Etereëlings kan met die Kinderhuis getref word @R15 per hoofete per dag (vir kandidaat se eie rekening)

Kontak:  Ds. Danie Ueckermann 082-579-6649 vir meer inligting
LW: HIERDIE AANSTELLING IS (N SAAK VAN DRINGENDHEID!
(Vanaf 1 Januarie 2010)
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++






